
TR803B

Desprazamento de persoas traballadoras no marco dunha 
prestacion de servizos transnacional.

Procedemento dirixido a: Empresas e profesionais

Consellería de Emprego, Comercio e Emigración

Sobre o procedemento

A partir do 1 de xaneiro de 2025, este procedemento tramitarase a través da aplicación Ley45, 
dependente do Ministerio de Traballo e Economía Social.

Obxecto 

Esta orde ten por obxecto regular o procedemento e aprobar e dar publicidade ao modelo 
normalizado (código de procedemento administrativo TR803B), para a súa tramitación por 
medios electrónicos sobre o desprazamento de persoas traballadoras no marco dunha 
prestación de servizos transnacional regulados pola Lei 45/1999, do 29 de novembro, que 
regula o desprazamento de persoas traballadoras no marco dunha prestación de servizos 
transnacional.

Esta comunicación debe efectuarse por todas aquelas empresas establecidas nun estado 
membro da Unión Europea ou nun Estado signatario do Acordo sobre o Espazo Económico 
Europeo, que despracen persoas traballadoras por un prazo superior a 8 días, excepto no caso 
de ETT que o terán que comunicar en todo caso.

A onde acudir 

  Xunta de Galicia Consellería de Emprego, Comercio e Emigración
  Secretaría Xeral de Emprego e Relacións Laborais Subdirección Xeral de Relacións Laborais

Servizo de Relacións Laborais, Seguridade e Saúde Laboral

Edificio Administrativo San Lázaro s/n

15781  Santiago de Compostela  (Coruña, A)

Teléfono: 981545734/ 981957758/ 981544615

Aberto todo o ano

Órgano responsable 

Secretaría Xeral de Emprego e Relacións Laborais

Requisitos e documentación

A partir do 1 de xaneiro de 2025, este procedemento tramitarase a través da aplicación Ley45, 
dependente do Ministerio de Traballo e Economía Social.

Prazo 

Prazo de presentación: ABERTO

Documentación para a presentación 

A comunicación de desprazamento de persoas traballadoras no marco dunha prestación de 
servicios transnacional á Comunidade Autónoma de Galicia será presentada obrigatoriamente 
por medios electrónicos a través do formulario normalizado (anexo I), dispoñible na sede 
electrónica da Xunta de Galicia, https://sede.xunta.gal.

Se algunha das persoas interesadas presenta a súa comunicación presencialmente, 
requiriráselle para que a emende a través da súa presentación electrónica. Para estes efectos, 
considerarase como data de presentación da comunicacion aquela na que fose realizada a 
emenda.

Para a presentación das comunicacións poderá empregarse calquera dos mecanismos de 
identificación e sinatura admitidos pola sede electrónica da Xunta de Galicia, incluído o sistema 
de usuario e clave Chave365 (https://sede.xunta.gal/chave365).

Documentación complementaria

1. No caso de que a empresa que desprace sexa unha ETT, terá que achegar a seguinte 
documentación (anexo I):

a) Acreditación de que reúne os requisitos exixidos pola lexislación do país onde está situada 
para poñer á disposición doutra empresa usuaria, con carácter temporal, os/as traballadores/as 
que ela contrata.

b) A precisión das necesidades temporais da empresa usuaria que se traten de satisfacer co 
contrato de posta á disposición con indicación do suposto de celebración que corresponda 
segundo o disposto no artigo 6.2 da Lei 14/1994, do 1 de xuño, pola que se regulan as empresas 
de traballo temporal.

2. A documentación complementaria deberá presentarse electrónicamente. As persoas 
interesadas responsabilizaranse da veracidade dos documentos que presenten. 
Excepcionalmente, a Administración poderá requirir, de maneira motivada, a exhibición do 
documento orixinal para o cotexo da copia electrónica presentada.

Se algunha das persoas interesadas presenta a documentación complementaria 
presencialmente, requiriráselle para que a emende a través da súa presentación electrónica. 
Para estes efectos, considerarase como data de presentación aquela na que fose realizada a 
emenda.

3. Sempre que se realice a presentación de documentos separadamente da solicitude deberase 
indicar o código e o órgano responsable do procedemento, o número de rexistro de entrada da 
solicitude e o número de expediente se se dispón del.

4. No caso de que algún dos documentos que se van presentar de forma electrónica superase 
os tamaños máximos establecidos ou tivese un formato non admitido pola sede electrónica da 
Xunta de Galicia, permitirase a presentación deste de forma presencial dentro dos prazos 
previstos e na forma indicada no parágrafo anterior. A información actualizada sobre o tamaño 
máximo e os formatos admitidos pode consultarse na sede electrónica da Xunta de Galicia 
(https://sede.xunta.gal).

5. Cando na comunicación se faga referencia a documentos PASS, IED ou outros que non sexan 
DNI ou NIE, deberán achegar os documentos.

Comprobación de datos

1. Para a tramitación destes procedementos consultaranse automaticamente os datos incluídos 
nos seguintes documentos elaborados polas Administracións públicas:

– Documento acreditativo da personalidade da persoa comunicante, consistente no NIF no caso 
de persoas xurídicas e DNI ou NIE no caso de traballadores/as autónomos/as con persoas 
traballadoras contratadas.

– DNI ou NIE da persoa representante.

2. No caso de que as persoas interesadas se opoñan a esta consulta, deberán indicalo no cadro 
correspondente habilitado no modelo de solicitude e achegar os documentos.

3. Excepcionalmente, no caso de que algunha circunstancia imposibilitase a obtención dos 
citados datos, poderáselles solicitar ás persoas interesadas a presentación dos documentos 
correspondentes.

Trámites administrativos posteriores á presentación de solicitudes

Todos os trámites administrativos que as persoas interesadas deban realizar durante a 
tramitación deste procedemento deberán ser realizados electrónicamente accedendo á Carpeta 
cidadá da persoa interesada dispoñible na sede electrónica da Xunta de Galicia.

Anexos asociados 

Fase de solicitude
Comunicación (Anexo I)

Despois de presentar

A partir do 1 de xaneiro de 2025, este procedemento tramitarase a través da aplicación Ley45, 
dependente do Ministerio de Traballo e Economía Social.

Unha vez presentado este trámite pode consultar o seu expediente en "A miña sede"

Normativa

Normativa

Ámbito Autonómico

Lei 45/1999, de 29 de novembro, sobre o desprazamento de traballadores no marco 
dunha prestación de servizos transnacional (BOE nº 286 de 30 de novembro de 1999).

Ligazón á normativa

Orde do 17 de febreiro de 2020 pola que se regula o procedemento e se aproba e dá 
publicidade ao modelo de comunicación de desprazamento de persoas traballadoras 
no marco dunha prestación de servizos transnacionais á Comunidade Autónoma de 
Galicia (DOG nº 44 do 5 de marzo de 2020).

Ligazón á normativa
Ámbito Estatal

Real decreto lei 9/2017, do 26 de maio, polo que se traspoñen directivas da Unión 
Europea nos ámbitos financeiro, mercantil e sanitario, e sobre o desprazamento de 
traballadores.(BOE núm. 126, de 27 de maio de 2017)

Ligazón á normativa

